
MATIU

Matiuva Thuva nurara tura

Thu Karaitira anku
(Ruki 3:23-38)

1 1Thu Karaitira anku maantima vaura:

Eparahaamivavata Devitivavata vitanta vira kaivaqaukatantama
vaura.

2Eparahaamiva Aisaakira qova vauvaro

Aisaakiva Iekopira qova vauvaro

Iekopiva Iutaara vira qata vakaara qova vauvaro

3lutaava Peresika Saraaka qova vauvaro vitanta nova Temaava
vaura.

Peresiva Hesaronira qova vauvaro

Hesaroniva Raamira qova vauvaro

4Raamiva Aminadaapira qova vauvaro

Aminadaapiva Nasonira qova vauvaro

Nasoniva Saramonira qova vauvaro

5Saramoniva Boaasira qova vaura. Boaasira vira nova Rehaapiva
vaura.

Boaasiva Obetira qova vaura. Obetira vira nova Rutiva vaura.

Obetiva Iesira qova vauvaro

6Jesiva King Devitira qova vauvaro Devitiva Soromonura qova
vaura. Soromonura nova tota Uraiaara naatavano vaura.

7Soromonuva Rehoboamura qova vauvaro

Rehoboamuva Abiaara qova vauvaro

Abiaava Asaara qova vauvaro

8 Asaava Jehosafaatira qova vauvaro

Jehosafaativa Jehoraamura qova vauvaro

Jehoraamuva Usiaara qova vauvaro

9Usiaava Jotaamura qova vauvaro

1011

Matiu 1 1012

Jotaamuva Ahaasira qova vauvaro

Ahaasiva Hesekiaara qova vauvaro

10Hesekiaava Manasera qova vauvaro

Manaseva Emonira qova vauvaro

Emoniva Josaiaara qova vauvaro

11 Josaiaava Jehoiakiniravata vira qatanavuvata qova vaura.

Vi entara vo vatanaaka ekaa Isareri vatanaaka rarauke ntita vare
Babironini vuru kora.

12 Jehoiakiniva Seatielira qova vauvaro

Seatieliva Serubabelira qova vauvaro

13Serubabeliva Abiutira qova vauvaro

Abiutiva Eliakimira qova vauvaro

Eliakimiva Asora qova vauvaro

14 Asova Sadokira qova vauvaro

Sadokiva Akimira qova vauvaro

Akimiva Eliutira qova vauvaro

15Eliutiva Eleasaara qova vauvaro

Eleasaava Mataanira qova vauvaro

Mataaniva Iekopira qova vauvaro

16 Jekopiva Iohepira qova vauvaro

Iohepiva Mariara vira vaativano vaura.

Mariava Thura vatatora. Tenavu Thurara Mesaiaarave tunara.
Karditirave, Mesaiaave, Kotiva atitai vaintirave, vohaa qaramakero vai
uvara.,
17Thu Karaitira anku vaireva Eparahaamiraqaahairo Devitiraqaa

vira kaivaqaukavara anku 14navu vaura. Devitiraqaahairo vatuka vo
Babironini rarauke ntita vare vuru ko entaraqaa vira kaivagaukavara
anku 14navu vaura. Babironini rarauke ntita vare vuru koragaahairo
Karaitiva qovaraiqu entaraqaa vira kaivaqaukavara anku 14navu vaura.

Iohepiva tavovaro Mariava vainti taigama vura

18Thu Karaitira vatato okarava maantimama vairo: Vira nora Mariara
Iohepira qagqi vairirigama amitovaro kia vikantiro nuvaka Mariava
tavovaro Kotira Maraquravano vira vainti taigama kora. 1*Viva vainti
taigama viro vauvaro vira vaativano Iohepiva koqe vaiintivano vaiharora
tiro, viva tiharo, Te vaiinti nahenti nivuqaa Mariara atitaariraro viva
kaurira haika varaantorave. Kaiqe te vira evaara atitaariraro vuarire,
tiro.

20Johepiva naiqai mintima kero iriro, vaiteharo taira tave vauvaro
Noravano atitova enseli vovano qovarama viro tiharo, Devitira maaquo,
Iohepio, kia qeteharama Mariara varaane. Kotira Maraquravanoma vira
vainti taigama kaivo.

1013 Matiu 1, 2

21 Ai naatavano qorainti vainti vuru vatatairara are vira autu reharama
Thurave tiane. Thuva vaiinti nahenti kahagama nimiteharo vika qora
kaiga vare uvara nunka nimiteharo vika kuvantu nimitaainarara tira, are
vira autu rehara Ihurave tiane, tiro.

22Haaru Noravano nai paropeti vaiinti nogihairo tivato uvava vivauma
variarire tiro, enselivano qovarama viro minti tura. Haaru Kotira uva
goqaiqamake vauva, paropeti vaiintivano mintima tiro:

23Naantiara kia vaiinti vataakero nina nahentiva vainti taigama viro

vainti vatataanarove. Vika virara Imanuerivave tivarave, tura. (Ais 7:14)
Imanuerira autu okara vaireva, Kotiva tinavu hampata vairave, tura.

24Johepiva vaitoraqihairo himpiro viva Noravano atito enseliva tu uvara
iriro viva tunte iro, Mariara qaqi varatora.

25Johepiva Mariara qaqi varatero vaiharo viva kia vikantiro niraitiro
vauvaro, Mariava qaqi variqi viro, vuru qorainti vainti vatatovaro
Iohepiva vira autu reharo, Thurave, tura.

Vo okara vo okara tave vau vaiintinavuka Ihura oru tavora

2 1King Herotiva raqiki vau entara Mariava Betarihemini Iutia

vataqaa vaiharo Thura vatatora. Viva vira vatatero vaumanta opu
makaugaa ampeqamakeha tave vau vaiintinavuka vevaihai kuari avu
urinaihainaaka Ieruharemini ururora.

2Vinavuka Ieruharemini urure mini vauka ireha tiha, Vainti vo, Iutaa
vatanaakaqaa raqikiaina vaintira tantoe vatataivaro vaivo? Tenavu kuari
avu urinaini vaiha vira vaahoqura tavauro. Tenavu vi vaintira autu
tuaherarera ururaukave, ti.

3Vinavuka minti tuvaro King Herotiva vi uvara iriro, rantugama
viro airi avu aato uti vaura. Ekaa Ieruharemini vaukavata vi uvara iri
vikavata airi avu aato utiha vauvaro 4Herotiva Kotira kaiqa vara amite
vau vaiintika vika noranavuvata, maara okara ti vau vaiintinavukavata,
naaromanta vika ani ruvaaqumavi vauvaro viva vika irero tiharo,
Taraqive vira nova Mesaiaara vatataaina vatukava vaivo? tiro.

5Herotiva minti tumanta vika tiha, Betarihemini Iutia vatagaave.
Haaru paropeti vovano maa uvara qara ntuvatero tiharo,

6 Betarihemi vatukao, Are Iutia vataini variaravave. Vaiinti nahenti
ariara kia qumina vatukave tivarave.

Arigihairo Nora Vaiintivano qovarama vuainarara ti, vaiinti nahenti
ariara nora autu vataa vatukavema tivarave.

Arigihairo avuhainaa vaiinti vovano qovarama viro, viva Kotira
vaiinti nahenti Isareri vatanaakaqaa kogema kero raqgikiqiro vuanarove,
turave. (Maika 5:2)
Haaru paropeti vaiintivano minti turara ti, tenavu tiha, Naantiara vi

vaintira Betariheminima vatataanarove turo, ti.

Matiu 2 1014

7Vika minti tuvaro Herotiva evaara vo okara vo okara tave vau
vaiintinavuka naaramakero vinavukara tiharo, Tairentae vi vaahoqurava
qovarama vivo? tiro.
8Minti tumanta vinavuka vira tiva amuvaro iriro, viva vinavuka
Betarihemini nititero tiharo, Nenavu vaagikomake vi vaintira rantareka
vuate. Nenavu vira rantake tavema vaakama tivata viri tiva timiqe tevata
oru vi vaintira autu tuahera amitaare, tiro.

9Herotiva minti tumanta vinavuka Herotira mini ke, oru vi vauvaro
vinavuka kuari avu urinaini vaiha tavo vaahoqurava avuni viva naane
oru viro vainti viva vauragaa oru ravaagavu viro vaura.

10Vaahoqura viva viragaa vaumanta vinavuka vaahoqura vira
tave voqamake quahe vaura. ' Vinavuka naavugqi origete tavovaro
vi vaintiruva nai nora Mariakantiro vaumanta vinavuka tavema
vatakanta tori kauru aravi vaiha vira autu tuahereha vira quahama
amitora. Vinavuka vira quahama amitema viraqaahai vinavuka kori
origohai aututo haikarave, koge mura unta vuaina haikarave, koqe ueri
vahaverave, vi haikara vi haikara utaqgihai urequke amitora.

12Vij haikara urequke amite, mini vira hampata varike vaite vauvaro
Kotiva tairakaa vinavuka tiva nimiro tiharo, Kia nenavu Herotira vuru
tiva amiate, tumanta vinavuka himpi vo aaraqaa ururante nii maaqaini
vurama.

Thura vite rugemake Isipini vurama

13Vinavuka vuvaro Iohepiva vaite vauvaro Noravano atitova enseli
vovano qovarama viro tairakaa vira tiva amiro tiharo, Himpira nena
naatavata vaintivata ntita varera Isipi vataini aiqu aututera vuane.
Mini oru vairaqge te naantiara vo uva ai tiva amiare. Herotiva ai vainti
rantakero arukareva auti vaivo, tiro.

14Minti tuvaro Iohepiva himpiro entagiraara nai vaintivata nai
naatavata ntita varero Iutia mini kero Isipini vura.

15Mini oru variqiro vi vauvaro Herotiva qutu vura. Herotiva qutu
vuvaro viragaahairo haaru paropetivano tu uvava vivau vaura. Haaru
viva Kotiva mintima tivo tiro: Te Isipihai tenta Maaqu aaraariraro viva
anianarove, tura. (Hos 11:1)

Herotiva tumanta airi vainti aru taiqakora

16 Herotiva vaiharo tavomanta kuari avu urinaihainaaka vira uva raqake
kia tiva amiraiti vuvaro vira kaara vira vogamakero arara itovaro vaiharo
oru vokuka nititero tiharo, Ekaa qorainti vainti taara ihi varaakave, naati
vainti kia taara ihi varaakave, Betarihemini variakavata, Betarihemi
vira tataaqa variakavata, vika aru taiqa kaate, tiro. Viva vaahoquravano
govaraiqu entara kuari avu urinaihainaaka tiva amu uvara iriharo naati

1015 Matiu 2, 3

vainti taara ihi varaakavata, kia taara ihi varaakavata, aru taiqa kaate
tura. 7Vika aru taiqa kaate tuvaro haaru paropeti vaiinti leremaiaara
nogihairo tu uvava vivauma vaura. Vi uvava mintima tiro:

18Rama vatukaihairo noraiqaakero iqi rate vaina uvara vaiinti
nahenti irivarave.

Tinavu taatova Reseriva nai naintivarara iqi rate vairaro vira
naintivara kia qaigaavata vairara ti, vokika vira muntuka kia ho
kukugama amitaivaro viva noraiqaakero iqi rate varianarove, tura.

(Jer 31:15)

Isipihai orurante anura

19Herotiva variro vuru qutu vuvaro Iohepiva Isipini vauvaro Noravano
atitova enseli viva gaigaa qovarama viro Iohepira tairakaa 2°tiva amiro
tiharo, Himpira nena vaintivata, vira noravata, ntita varera Isareri vata
Iutia vataini anirantera vuane. Ai vainti arukareka iaka qutuma vuavo,
tiro.

21Minti tuvaro Iohepiva himpiro vaintivata, vira noravata, ntita varero
Isarerini vireva viro.

22Viva mini viharo iruvaro Akelausiva nai qora Herotira vatuka
varero Iutiaqaa raqiki vauvaro Iohepiva vira aatu getakero Iutiaini
oru variarorave tiro. Minti tuvaro Kotiva tairakaa qaiqaa Iohepira tiva
amuvaro viva kia Iutiaini viraitiro, qaqirakero 23Karirini viro vatuka vo,
Nasaretini nai naata vainti vataakero mini oru vaura.

Nasaretini oru vauvaro haaru Kotiva nai paropeti vaiintinavu nogihairo
tu uvava vivauma vaura. Vi uvava Thurara mintima tiro: Vaiinti nahenti
virara Nasaretihainaa vaiintive tivarave, tura.

Toniva namari nimi vauva tivato uvara
(Maaki 1:2-8; Ruki 3:1-18; Ioni 1:19-28)

3 1Vi entara Ioniva namari nimi vau vaiintiva anirero Iutiaini qumina
vata kanta vaiharo vaiinti nahenti tiva nimiro tiharo, 2Kotiva
vaiinti nahentiqaa ragikiaina entava aumantoma vaimantara ti, ne nenta
vaaqu kaiqa vare vaira gagira kaate, tiro. Ioniva minti tura.
3Haaru Ioniva kia vau entara Aisaiaava paropeti vaiintivano vaiharo
vi vaiintiva qovarama vuanarove tura. Aisaiaava Ionirara mintima
tianarove turave:

Viva qumina vataini vaiharo naveraitiharo, Noravano vuaina aarara
gerama amitema vira aara avugavugama amitaivaro viva vivauma ho
vuarire tianarove, tura. (Ais 40:3)

Aisaiaava haaru qumina vaka vi uvara tiva tovaro Ioniva anirero vi
uvara tivatontema kero viharo vi uvara vaiinti nahenti tiva nimiqiro
vurama.,

Matiu 3 1016

4Jonira utavaaqavano vaireva kameri quara kauki varakero aututo
utavaaqava vauvaro viva reti naaquntavata tavaarana rumpatora. Viva
kia karavata utukero naraitiro, , viva korikavata, vaunkakavano namari
nkurutoravata, vi kararaqai neharo vaura.

5Joniva uva tiva nimi vaumanta vaiinti nahenti Ieruharemihaive, ekaa
Iutiaihaive, Iotani Namari hini hini mantaraihaive, vika hihai hihai ani
ruvaaqumavi vaiha ¢ vika néi qora kaiqa varora tiva qovaraigamake
vauvaro Ioniva Iotani Namariqi vaiharo vika namari nimi vaura.

7Ioniva vika namari nimi vaiharo tavomanta Parasi vaiintinavuvata,
Satiusi vaiintinavuvata, namari varareka viva unaini anuvaro viva
vikara tiharo, Ne uqgahi/quaiha vaintima variavo. Kotiva vaiinti nahenti
ntaihareva auti vaivaro tavave niara nivata ntaihaantorave ne aiqu autute
kantama vuate timantae ne maini te unanaini aniavo?

8Ne qugaa qora kaiqa qagira kareka auti vaivera, vate maagaahai koqe
kaigaqai varaqi vuate. °Ne nenta auta ntiha tiha, Eparahaamiva tinavu
kaivaqavave, tinavu qovave, vaimantara ti, tenavu homa vauro tivorave.
Kotiva mintiataa irera, viva homa ni qagira kero maa orinavuragihairo
Eparahaamira naintivara vara qovaraigama kaanarove. °Kotiva katari
tuqireva rori katari tugaqi gerama taivo. Kia koge tava iraina katarira
viva teqaaqama kero ihaqi aqu kairaro ita vuanarove, tiro.

11Ne qora aara qaqirake koqe aara vireka auti variamanta te ni
qumina namarima aqu nimite vauro. Ti naantiaraini aniarirava ne
namari varaantema kero, Kotira Maraqura ni nimiro, iha itaainara
voqaara viravata ni nimianarove. Viva Noravano ti haatara kaariravama
anianarove. Te qumina vaiinti vaihara ti, te vira aiquni nonkutaainara
kia ho vara vuruvi amitararave.

12Viva nai havore kauquqi tota varero raisi voqaara riruruma/rirarima
kareva orurero riruruma/rirarima kero auru nai havoreqohairo vaqita
varero vuru nai naavugqi vatero, viraqaahairo qumina rapa vaqita varero
vuru kia qimpa vuaina iharaqi aqukairaro ita vuanarove, tiro. Ioniva vi
uvara turama.

Ioniva Thura namari amura
(Maaki 1:9-11; Ruki 3:21-22)

13Joniva namari nimi vauvaro vi entara Thuva Karirihairo anintero Ioniva
namari timiarire tiro, Iotani Namariqi Ioniva vaunaini otuntora. 4Viva
mini otuntovaro Ioniva Thurara tiharo, Aqao, are namari ti timiataara
vaivarama are tiriara namari ti timiane ti variarao, tiro.

15]oniva minti tuvaro Ihuva Ionira nai tiva amiro tiharo, Vate homa ti
qaqi kairaqe te ai namari varaare. Tetanta mintihama Kotiva titantara
mintiate tina kaigara ho varaainarave, tiro. Thuva minti tuvaro Ioniva eo
tivakero Thura namari amura.

1017 Matiu 3, 4

16 Namari vira amuvaro Thuva namariqihairo qaqini vaarintovaro
vaakama naaruvavano gantua vuvaro Ioniva tavovaro Kotira
Maraquravano mirura voqaara tuviro Thuragaa tuvuntovaro
7naaruvaihairo uvavano tiharo, Maa ti Maaquve. Ti muntukavano
virarama vaivo. Te virara quahehama vauro, tiro. Tura.

Sataaniva Ihura avateharo tavora
(Maaki 1:12-13; Ruki 4:1-13)

4 !Thuva namari varovaro Sataaniva vira avateharo irama amitaarire

tiro, Kotira Maraquravano Thura vita varero kia vaiintivanovata
vaunaini qumina vata kanta vuru kora. 2Vuru kovaro Thuva mini vaiharo
40 entanavu varigiro viharo kia karavata naraitiro, qaqi narara vaura.

3Thuva 40 entanavuara narara vauvaro Sataaniva anirero virara tiharo,
Are qugaa Kotira Maaquvano vairera, maa orinavurara tiraro mpareti
kuqu virara naane, tiro.

4Minti tuvaro Thuva nai tiva amiro tiharo, Aqao, Kotira vukuqi mintima
gara ntuva tova tiharo,

Vaiintivano nai kara naainararaqai noraiqaakero irigiro virava kia
ho gaqi varigiro vuanarove. Viva ekaa Kotira nogihairo tina uvara
irigiro viharo homa qagqi varigiro vuanarove, turave, tiro. (Lo 8:3)
5Thuva minti tuvaro Sataaniva vira vita varero Kotira vatuka

Ieruharemini Kotira Naavu giata maariraqaa vuru kero vira viraqaa
vara himpimatero étiharo, Are quqaa Kotira Maaquvano vairera,
maaqaahaira mia vatakanta aquvuane. Kotira vukuqi mintima qara
ntuva tova tiharo,

Kotiva ariarao tiro, viva tiramanta enseli vika ariqgaa kogemake
ragikivarave, turave. Are nena aiqu orikaa ruteqa kerorave ti, enseli
vika nai kauquqohai ai tuataqi vivarave turave, tiro. (Ihi 91:11-12)
7Sataaniva minti tuvaro Thuva nai tiva amiro tiharo, Aqao, Kotira

vukugqi uva vo qara ntuva tova mintima tivo: Noravano ai Varigavano
vairara tira, kia vira avataane, turave, tiro. (Lo 6:16)
8Thuva minti tuvaro Sataaniva vira vita varero aigina noraqaa vuru
kero ekaa avuhainaa vaiintinavu raqiki vau vata maataravata, vi vata
maataragaa kempuka haikaqohai aututo haikaravata umiqero tiharo,
9 Are vataini tori kauru aravira ti hutugai tuahera timitairera, te ekaa
maa vi haikara aima amirarave, tiro.
10Minti tuvaro Thuva nai tiva amiro tiharo, Aqao, Sataanio, niaraini
vuane, Kotira vukuqi qara ntuva tova mintima tivo:

Noravano ai Variqavano vairara tira, are viraqai kaiqa vara
amiteharama vira autuqai tuaheraqira vuane, turave, tiro. (Lo 6:13)
Thuva minti tuvaro Sataaniva vira mini kero vumanta enseli vika

tuvure Thura kogemake kahagama amitora.

Matiu 4 1018

Thuva Karirini vaiharo nai kaiqa hogarama tora
(Maaki 1:14-15; Ruki 4:14-15)

12Thuva vaiharo irumanta Ionira ravaaqavuke vuru karapuhigama kovaro
viva [Iutiaini vaura mini kero, anirantero Karirini vura.

13Viva mini orurero kia nai maaqa Nasaretini vairaitiro, qaqira kero
Kapenaumini variqiro vi vaura. Kapenaumi vatukavano Kariri Varuva
auvahini vaura.

Vi vatava vaireva Sebuluniravata, Napataariravata naintivara vika vatavano
vaura. 4Thuva mini oru vauvaro haaru Aisaiaava Kotira uva qoqaigamako
uvava vivauma vaura. Haaru paropeti vaiinti Aisaiaava mintima tiro:

15Te Sebulunira vataravata, Napataarira vataravata, tirerave.

Vi vatava varuva auvahini vairave. Iotani Namari vaivaro vi vatava
veranto vaimanta vi vatara Kariri vatagaa vo vatanaa vo vatanaaka variarave.

16Vika konkiraqi variqi vi, viraqaahai ovavano noraiqaakero
itaainara tavevarave. Vika konkiraqi variavaro qutu vua okarava vika
ravaaqavu kaimanta variavaro, viraqaahairo ovavano iteharo aatita

nimitaanarove, tura. (Ais 9:1-2)

17Vi entaraqaahairo Thuva nai kaiqa hogarama tero vaiinti nahenti
tiva nimiqiro viharo tiro, Kotiva vaiinti nahentiqgaa raqikiaina entava
aumantoqama virara ti, ne qora aara qagira kaate, tiro. Turama.

Thuva vaiinti taaraqanta taaraqanta naaramakero ntita varora
(Maaki 1:16-20)

18Thuva Kariri Varuva auvahianta aitareharo tavomanta vaiinti vovano
nai qatantiro mini vaura. Vira vakaava Saimoniva vira autu vo Pitaava
vauvaro vira qata Entaruva vaura. Vitanta havuka kaiqa vare vautantara
ti, vitanta namariqi vahe re vaura.

19Vitanta vahe re vauvaro Thuva vitantara tiharo, Netanta ti avataqi
aniate. Netanta havuka vahe ravakeha varentemakema, netanta ti avataqi
viha vaiinti nahentima ntitevarave, tiro. 2°Thuva minti tumanta vitanta
vaakama naitanta vahe mini ke, Thura avataqi vurama.

21Vitanta vira vataake vuvaro Thuva voqavata oru viharo tavomanta
vaiinti votanta Sebedira maaqutanta Iemika Ionika vaura. Vitanta votugqi
vaiha néitanta qora Sebedira vataake vahe rugemavura haqire vauvaro
Thuva vitanta naarama komanta 22vitanta vaakama nditanta votuvata
naitanta qoravata mini ketanta Thura avataqi vurama.

Thuva rovara varokavata kogema nimite vaura
(Ruki 6:17-19)

23Thuva Karirini vo vatuka vo vatuka vi aniharo vika maara naavugqi
origetero vaiharo vakaaka tiva nimiharo Kotiva vaiinti nahentiqaa

ragikiaina vakaakara, koqe vakaaka vika tiva nimigiro viro, vo rovara vo
rovara varokave, vo haika vo haikavano vaata qoraiqama kokave, viva
vika vika kogema komanta ho vaura.

24Thuva mintiaqiro vi vauvaro vira uvavano ekaa Siria vataini vi
ani umanta vi vatanaaka ndi vatukaihai vaiinti nahenti vo rovara vo
rovara varokave, noraiqaake aiha vukave, vaana hampata vaukave,
vaata raqikika ragikika u rovarara varokave, hini vaata qutu ravavu
vaiintikave, vika ekaa vinavuka ntita vare Thuva vaunaini vuru kovaro
Thuva vinavuka kogema komanta ho vaura.

25Thuva aaraini vi vaumanta vaiinti nahenti Karirihaive, Dekapolisi
vatukanavuqihaive, Ieruharemihaive, Iutiaihaive, Iotani Namari hini
mantaraihaive, vika hihai hihai ruvaaqumavi vira avataqi vura.

Thuva aiqinaqaa vaiharo vakaaka tiva nimura

5 1Thuva vaiharo tavomanta airi vaiinti nahenti ruvaaqumavi vauvaro

viva aiqinaqaa oru oquvi vaumanta vira vaintinavuvata viva
vaunaini ruvaaqumavi vauvaro 2Thuva vakaaka hogaramatero viva nai
vaintinavu tiva nimiro tiharo,

3Te Kotiva i haikarara vehiqgamama vauro ti varia vaiinti nahentika
vika vaivaro Kotiva vikama kogema nimitaanarove. Kotiva vikagaa
raqikigiro vi vairamanta vika vira vaiinti nahentima vaivarave.

4Muntuka qoraiqira iqi rate variaka, vika vaivaro Kotiva
vikama kogema nimitaanarove. Kotiva vikama muntuka kukugama
nimitaanarove.

5Tiremakeha vaiha kia naivata qoraigama nimite variaka vika
vaivaro Kotiva vikama kogema nimitaanarove. Kotiva maa vatara vika
kaama nimitairara ti, vika vi vatara varevarave.

6 Avugavu ni vai okarara antuqa arira ni variaka, vika vaivaro
Kotiva vikama kogema nimitaira vikama ho vaivarave.

7Aaqurihama nimite varia vaiinti nahentika, vika vaivaro Kotiva
vikama kogema nimitaanarove. Kotiva vikama aaqurihama nimitaira
vaivarave.

8Quqaagamake Kotiraqai avataqi vi varia vaiinti nahentika, vika
vaivaro Kotiva vikama kogema nimitaanarove. Vi vaiinti nahentika
Kotira tavevarave.

9 Antuareha vaa vaa ti varia vaiinti nahentika, vika vaivaro Kotiva
vikama kogema nimitaanarove. Kotiva vikarama ti vaintivarave tirama
vika vaivarave.

10Kotirarao tiha avuqavu ni variavaro vira kaara qoraigama
nimitaqi vi varia vaiinti nahentika, vika vaivaro Kotiva vikama kogema
nimitaanarove. Kotiva vikaqaa raqgikiqiro vi vaira vika vira vaiinti
nahentima vaivarave.

11Ne ti tivataqi vi vaimanta vira kaara niara vaaqu uva tivaqi viha, ni
goraigama nimitaqi viha, nana nana una uvae, qora uvae niara tivaqi vi
vaivaro Kotiva virara iriharo ni kogema nimitaanarove.

12Nj gqoraigama nimitaantemake, haaruvata vaiinti vokuka Kotira uva
tiva qovaraiqu vaiintika qoraigama nimite vaurave. Naantiara nivata
mintimake qoraigama nimite vaimanta ne nenta muntukaqihai vogamake
quahaate. Kotiva ninta koqge kaiqara iriharo vira noqaa naaruvaini koqe
haika ni kaama nimitairave.

Ne hore vogaara variakarave tura
(Maaki 9:50; Ruki 14:34-35)

13Maa vataraqaa vaiinti nahenti variamanta ne vika avutana vaiha ne
hore voqaara variavo. Horevano qoraigama viro kia hiakaa irera, kia ho
vira qaiqaa autu kairaro hiakaa ianarove. Horevano qoraiqama virera,
gora horeve tivakero vira qaqira aqukaira vaiinti nahenti viraqaa aiqu
ravaqi vi anivarave.

Ne ova voqaara variakara tura
(Maaki 4:21; Ruki 8:16; 11:33)

14Maa vataragaa vaiinti nahenti variamanta ne ova voqaara ataamakeha
variavo. Vatuka vovano aigina noraqaa vairaro kia vira ho mantaaqa
kaanarove.

15Kia vovano ova qumpikero kure varakero ovaqaa aqute vairave. Aqao,
ekaa naavuqi variakavata tavaate tiro, ova qumpikero kantaaqaini viri
vate vairave.

16 Ne vira voqaantemake, vaiinti nahenti nivuqaa qoqaa niha ovavano
ataa inantemake variqi vimanta vika ne koqge kaiqa vare vaira taveha, ni
gova naaruvaini vaira vira autu tuaheragi vuate.

Mosiva uva maara tivato uvarara tura

17Ne nenta aatoqihai tiriara tiha, Viva Mosiva uva maara tivato
uvaravata, paropeti vaiintinavu tivato uvaravata, vara qaqira kareva
anivave, tivorave. Kia te vika uva qaqini vara kareravauve. Vika tivato
uvava qagqi vivau variarire ti, te anuraukave.

18Te ni tiva nimiari iriate. Naaruvavanovata vatavanovata kia
taiqaraitiro, qaqi variqiro viraro vi uvavavata qagqi varigiro vuanarove. Vi
uvaraqihairo ekaa uapaa uvavanovata kia taiqa viraitiro, variqiro viraro
ekaa haikavano qovaraiqama viro vivauma varianarove.

19 Mosivavata paropeti vaiintinavuvata tivato uvava vaivaro vovano vi
uvaraqihairo inaara uva vo raqa kero vokikaravata tiharo, Ne vi uvara
homa raqa kevarave, tirera, vi vaiintiva naaruvaini Kotiva ragikina
vatukaraqaa oruntaaina entara vira autuvano qumina inaara autuqaima

varianarove. Vo vaiintivano Mosira uvavata paropeti vaiinti uvavata
irigiro viharo vokikaravata tiharo, Vi uvara iriqgi vuate, tirera, vi
vaiintiva naaruvaini Kotiva raqikina vatukaraqaa oruntaaina entara vira
autuvano nora autuma varianarove.

20 Te mintimake ni tiva nimirerave. Parasi vaiintinavuvata, maara okara
ti varia vaiintinavukavata, vika ndi irike tiha, Tenavu Kotira uva iriha
avuqavu ni vauraukave, ti variarave. Ne kia vika naatarake quqaiqamake
koge aaragaa vivera, ne Kotiva raqgikina vatukaraqaa kia ho vivarave.

Vora aruke okarara tura
(Ruki 12:57-59)

21Haaru Mosiva ni kaivaqaukavarara tivato uvara ne vi uvara irurave.
Vi uvava mintima tivo: Kia vora arukaane. Vora arukaira vaiintiva, viva
uvama varaanarove, turave.

22Viva minti tuva vaimantavata, kaiqe te qaiqaa vi uvara ni tiva
nimiare. Nai qata vakaarara arara itairava, vi vaiintivavata vovano vora
arukero uva varainantema kero, uva varaanarove. Te qaigaavata ni tiva
nimirerave. Nai qata vakaarara vaaquvanove tiaina vaiintira vira vita
vare nora kansoruvano vainaini vuru kaivaro viragaa uva vataarire.
Nai qata vakaarara, Are vueraiqiara vaiintivave, kia ai avu aatovata
vaivo, tira vaiintiva, vivavata vora arukero uva varainantema kero, uva
varairaro vira muntu qutuvuaka varia vataraqi ihagima aqu kaanarove.

23Vi uvara irihara are ofaa taintaqaa vaihara vo haika Kotira iha quara
amitare iraro ai qata vakaa vovano arigaa uva vatairava qaqi vairera,
24nena ofaa haika qaqi tainta tataa mini kera, oru nena gata vakaantira
vaihara vi uvara naane avuqavugama kera, viragaahaira oru vi ofaara
Kotira iha quara amitaane.

25Vovano ariqaa uva vatareva ai vita varero ko naavugqira vireva
auti vairera, vikantira vaakama vi uvara avuqavugama kaane. Are kia
mintiraitira, ko naavugqi viraro iasivano ariqaa uva vatero ai kiripu
kauquqi kaira ai vita vare vuru karapuhiqi kevarave. 26 Te tiarira iriane.
Are kiama karapuhigihaira vaaka taigenarave. Iasivano tina monura kia
ekaa amiraitira, are kia ho vinarave, tiro. Thuva turama.

Vora naata vaati vataakero hampi okara autirara tura

27Thuva minti tivakero viva vika tiva nimiro tiharo, Haaru Mosiva tivato
uvara vo uva ne irurave. Vi uvava mintima tivo: Kia vora vaatintirave
vora naatantirave hampi nuane, turave. 28 Kaige te qaigaa ni tiva nimiare.
Vaiintivano vo nahenti tavero aatogihairoqgai iriharo tiharo, Mpo, te
vira vataake nuataarave, tivakero kia vikantiro niraitiro aatogihairoqai
mintima irirera, Kotiva virara tiharo, Are nahenti vataakera hampi
nuaravave, tiharoma vira kaara vi vaiintiragaa uva vataanarove.

29Virara irihara are hini avuqohaira avu auti vaihara qora kaiqa vare
vairera, qaiqaavata mintiaqi vuarorave tira, nena avu hini vira qagira
vaurukera aqukaane. Ai vaata ekaa nora iha itainaraqi aqukevorave, tira,
kogemama are hini vaataqai qaqirakera variqi vinarave.

30 Ai kauqu tanaravano qora kaiqa vare vairera, mintiaqi vuarorave
tira, vi kauqura qaqira teqa aqukaane. Ai vaata ekaa nora iha itainaraqi
aqukevorave, tira, kogemama are hini vaatagai qaqirakera variqi vinarave.

Nai naata ekaara atitaaina okarara tura

31Haaru Mosiva tivato uvava vovano mintima tiro: Vaiintivano nai
naata qaqgirakareva iharo nai naata gara amiro tiharo, Te vira qagirama
kauro, tivakeharo qara ami vairave, turave.

32Kaiqe te qaiqaa virara ni tiva nimiare. Vira naatavano kia vo
goraintintiro hampi niraitiro vairaro, vira vaativano vo uva kaara vira
qaqira kairaro vira naatavano vo qorainti varatairera, nai hoqarenaa
vaati kaarama vi nahentiva naata vaati varaa okarara raqakaanarove.
Vira qaraaka vaati vivavata vi nahentikantiro niharoma viva naata vaati
varaa okarara raqa kaanarove. Kotiva mintima tianarove, tiro. Thuva vi
uvara turama.

Kauqu aiqiqaa aquke okarara tura

33Thuva minti tivakero viva uva tiva nimiqi viro tiharo, Haaru Mosiva
uva vo ni kaivaqaukavarara tivato uvara ne vi uvaravata iriarave. Minti
turave: Are kauqu aigiqaa aqukehara tihara, Kotira autugaa te quqaama
mintirerave, tivatena uvara kia raqakaraitira, vi uvara tinantemakera
autuane, turave.

34Ho kaiqe te qaiqaa ni tiva nimiare. Ne kauqu aiqiqaa aqukehama
tenavu qugaa mintirerave tihama kia Kotira autugaa mintirerave tiate.
Kia vo haika vo haika autu reha tiha, Tenavu qugaa mintirerave, tiate.
Naaruvavano Kotiva oquvuaina taintava vairara ti, virara irihama kia
naaruva autu reha tiha, Tenavu quqaa mintirerave, tiate.

35Kotiva nai aiqu maa vataraqgaa tututero vairara ti, virara irihama kia
maa vatara autu reha tiha, Tenavu quqaa mintirerave, tiate. Ieruharemi
vatukavano Avuhainaa Vaiinti noravano variaina vatukava vairara ti,
virara irihama kia vi vatukara autu reha tiha, Tenavu quqaa mintirerave,
tiate.

36 Kia nenta giata autu reha tiha, Tenavu qugaa mintirerave, tiate. Ne
kia ho nenta qiata kaakiara ereraigama vuane, konkiraigama vuane
tivarave. Ne kia ho minti tirara ti, ne qumina nenta giata autu reha,
Tenavu mintirerave, tivorave.

37Ne vaiha mintireka ivera, qaqi eoqai tivakeha mintiate. Kia mintireka
ivera, qaqi kiaveqai tiate. Kia qumina vo uva vo uva tiha mintirerave

tiate. Vo uva vo uvavano Sataaniraqgihairo qovaraiqi vairave, tiro. IThuva
turama.

Vaiinti aruke munti okarara tura
(Ruki 6:29-30)

38Thuva minti tivakero tiva nimiqi viro tiharo: Mosiva uva vo tivato uvara
nevata iriarave. Vi uvava minti turave: Vovano ai avu qimpa kairara, are
nai avu homa qimpa kenarave. Vovano ai aarai ruvihi kairera, are nai
aarai homa ruvihi kenarave, turave.

39Vi uvava vaimantavata, kaiqe te ni qaiqaa tiva nimiare. Vaaqu
vaiinti vovano ni qoraigama nimitairera, kiama ne nai vira qoraigama
amitaate turo. Vovano ai auruvuta rugema kairera, tugantaa viraro hini
auruvutavata rugema kaarire.

40Vovano ai sioti varareva ai vita varero ko naavugqi vuru kareva auti
vairera, nena sioti amiharama vira qaqi kairaro ai tavuna vukaivata
varaarire.

41Vovano ai ravaaqavu kero tiharo, Ti airaira varera vuru aumaiqamake
timitaane, tirera, vira airaira aqu varera niaraiqgama kera vuru amitaane.
42Vovano vo haikara ai irairera, vira amiane. Vovano vo haika vahuqa
varareva irera, kia aqao kiave tiraitira, qaqi vira amiane, tiro. Thuva
minti tura.

Nenta navutaakara muntuka vataate tura
(Ruki 6:27-28, 32-36)

43Thuva minti tivakero tiva nimiqi viro tiharo, Haaru ni kaivagaukavara
tu uvara ne iriarave. Vika minti turave: Nena navunaarara muntuka
vataane. Nena navutaarara iri qoraigama amitehara variane, turave.

44Kaiqge te ni qaiqaa vi uvara tiva nimiare. Nenta navutaakara muntuka
vateha variate, turo. Ni qoraigama nimitekara Kotira aaraivaro viva vika
kahagama nimitaarire. 45Ne mintihama nenta qova naaruvaini vaira ne
vira vaintigamama vivarave. Kotiva uva tivaro kuarivano iteharo koqe
vaiintivata, qora vaiintivata, ita nimite vairave. Kotiva aaqu atitaivaro
aaquvano avuqavu ni vai vaiintiravata, kia avugavugama kero ni vai
vaiintiravata ruva nimite vairave. Nevata nenta qova inantemake, koge
vaiintivata qora vaiintivata kogema nimitagi vuate.,

46 Niara muntuka vateka kia vikaragai muntuka vataate. Niara muntuka
vateka ne vikaragai muntuka vataivera, Kotiva vira nogaa nana haikae
ni nimianarove? Takisi vare variaka vika kia koqe vaiinti vaihavata, vika
néi kena vaiintiara muntuka vateha variarave.

47Ne nenta navunaakaraqgai uva manteha vikaragai quaheha vaivera,
Kotira uva kia iriaka variantemake ne vaivarave. Ni kaigavano vika kaiqa
uri aatara kaataara vaimanta ne vika variantemakeqai variavo.

48Ni qova naaruvaini vaiva, viva kia qora kaiqavata vararaitiro,
avuqavuqgai ni vairara ti, nevata avuqavugamake niha variqi vuatema
turo, tiro. IThuva turama.

Vehi vaiinti nahenti kahagama nimite okarara tura

1Thuva minti tivakero vika tiva nimiqgiro viro tiharo, Ne vokika

kahaqireka iha, evaara vika kahagama nimitaate. Kia qoqaa tinavu
mahuta tiate tiha vika kahagama nimitaate. Ne mintiaqi viha vokika
kahagama nimitaivera, ni qova naaruvaini vaiva kia virara iriharo ni
kogaa nimianarove.

2 Are vovano vi uvara irihara vo haika vehi vaiinti amireva ihara
kukeqakera evaara vi haikara vira amiane. Kia vaiinti nahenti nivuqaa
noraiqama kera aakara ntava kera amiane. Vo vaiintinavu unaqaraiqgama
keha koge kaiqa vare variaka, vika vehi vaiinti monu amire iha, kia vira
kukeqake evaara amiraiti, vika vaiinti nahenti nivuqaa vaiha aanumaara/
noma vuaqgeha maara naavuqie, nora aaraqaae, monu nimi variarave.

Vika kia vehi vaiintiara noraiqaake iriraiti, vika nariaraqai noraiqaake
iriha vaiinti nahenti tinavu mahuta tiate ti, vehi vaiinti nahenti monu
nimi variarave. Te ni tiva nimiari iriate. Vi vaiintinavuka qaqi vaiinti
nahenti quahama nimitera vi koqaaraqai varevarave. Mintivaro Kotiva
kia vinavukavata quahama nimitaanarove.

3 Are vovano monue, vo haikae, vehi vaiinti amire ihara, kukeqakera
amiraro ai aaqanto vairavavata kia vira tavaarire. 4 Are mintiraro vi
haikava kukeqaviro ai aiqu tuvuni variarire. Are mintiraro ai qova ekaa
kukeqake vare varia kaiqara tave vaiva, viva virara iriharo ai kogema
amitaanarove.

Maantimakeha Kotiravata uva tiate tura

5Ne Kotira aarareka iha, unagaraigama keha koqe kaiqa vare variaka
Kotira aarantemake aarevorave. Vinavuka Kotira aarareka iha vaiinti
nahenti tinavu taveha koge vaiintive tiate ti, qgoqaa maara naavugqie, aara
kaantaaqaave, vaiinti nahenti ruvaaqumavi varianainive, vaiha Kotira
aare variarave. Te tiari iriate. Vinavuka qagqi vaiinti nahenti quahama
nimitera vi koqaaraqaima varevarave. Kotiva kiama vinavuka koqaa
nimianarove.,

6 Are vovano Kotira nena Qora aarareva iharama, kia qogaa vaiinti
nahenti nivugaa vairaitira, nena naavuqi nenaraa origetera genti
tintatera evaara vira aaraane. Are mintiraro ai Qova ekaa vaiinti nahenti
evaara vare varia kaigara tave vaiva, vivama ai koqgaa amianarove.

7Ne Kotira aareha hauri ne kia Kotira uva iria vatanaaka aanarevorave.
Vika tiha, Tenavu qaiqaa qaiqaavata airi tataa tentanavu variganavu
naare variari vinavuka tinavu uva ho irivarave, ti variarave.

8Ne kia vika aanaraate. Ne kia Kotira iraa entara Kotiva naane ne
aarantaa haikarara kankomakero iri tavairave. °Ne maantima keha
Kotira aaraate:

Tinavu Qo, are naaruvaini variaravave.

Tenavu kogemake ai autu takuqi vaira tuahere vauro.

10 Are tinavuqaa raqikina entava vaaka aniarire.

Naaruvaihainaaka ai antuga avataqi vintemake, are tinavu
kahaqgiraqge tenavu vataini vauraukavata ai antuga avataqi vuare.

1 Tenavu vate kara naainara tinavu timiane.

12Vokiaka tinavu qoraiqama timitaamanta vira kaara kia tenavu nai
iri qoraiqama nimitaraiti, vika uva qaqgira kaunantema kera, arevata
tinavu uva nunka timitaane.

13Qora kaigavano tinavu avataantorave tira, are tinavu antua
timitairage tenavu kia varaare.

Are tinavu kahagqi vairaro Sataaniva kia tinavu qoraigama
timitaarire.

[Are avuhainaava mpegaiqama kera raqiki variaravave.

Ai autugai virinigamaqi vuariraro ai autuvano gagqi
vairaraiqamagiro varigiro vuanarove. Quqaave.]

Minti tivakeha ne Kotira aaraate, tiro. Ihuva turama.

14 Minti tivakero Thuva vika tiva nimiqgiro viharo tiharo, Vovano vovano
ni qoraigama nimitairamanta ne kia nai qoraigama nimitaraiti, vika uva
gagirama kauro tivera, ni Qova naaruvaini vaiva, ninta uvavata qagirama
kauro tianarove. 15Ne vika qora kaiqa vare uvara kia qaqira kauro tivera,
ni Qovavata ne qora kaiqa vare uvara kiama gagira kauro tianarove, tiro.

Kotirara iriha kara auramate okarara tura

16 Minti tivakero Thuva tiharo, Ne kara auramatareka iha, kia koqge
kaiga unaqaraigama keha vare varia vaiintika variantemake iate.
Vinavuka kara aurama teha vaiinti nahenti vinavukara mpo ike kia
kara ne variakave tiate ti, vinavuka ua viri arateha aara maata vi ani
variarave. Te tiari iriate. Vi vaiintika kia vo koqaavata varevarave.

17 Are vovano kara aurama tareva ihara, evaara kara aurama taane.
Vaiinti nahenti ariara qagima kara ne vaivo tiate tira, nena viri higama
kera giata qaahi ntuva kera evaara kara aurama taane.

18 Are evaara mintiraro ai Qova ekaa evaara kukeqake vare kaiqara tave
vaiva, vivama nina koqaa amianarove.

Airaira onaana ruvaaqumake okarara tura
(Ruki 12:33-34)

19Kia maa vataraqaa vaiha airi airaira onaana ruvaaquma kaate.
Airaira onaana maa vataraqaa ruvaaqumake v